
1. ᑐᑭᓯᑎᑦᓯᒍᑏᑦ 
 

ᖃᐅᔨᓴᕐᑕᖏᓐᓄᑦ ᐃᓚᐅᑎᓪᓗᒍ 2015-2020 ᓄᓇᕕᒻᒥ ᓴᓃᑦ ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ 
ᐸᕐᓇᓯᒪᒍᑏᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᑐᑭᑖᓚᐅᔪᔪᖅ ᖃᐅᔨᓴᕐᓂᖃᕐᓂᐊᓗᓂ ᓄᓇᕕᒻᒥ 
ᑐᑭᓯᓴᕐᕕᒋᒍᒪᑦᓱᒋᑦ ᐃᓱᒪᒋᔭᖏᓐᓂᒃ ᐸᕐᓇᓯᒪᒍᑎᐅᔪᓄᑦ ᐊᕐᕌᒍᓂ ᓯᑕᒪᓂ ᐊᑐᓕᕐᑎᑕᐅᒋᐊᓕᓐᓄᑦ. 
ᑖᒃᑯᐊ ᑐᓴᕐᑎᓯᒍᑏᑦ ᓀᓪᓕᑎᕐᓯᒪᔫᑎᓪᓗᒍ ᖃᓄᐃᓘᕐᓂᐅᓯᒪᔪᓂᒃ ᑐᑭᓯᑎᑦᓯᒍᑎᐅᔪᑦ ᖃᐅᔨᓴᕐᑕᐅᔪᓂ 
ᐅᖃᐅᓯᐅᔪᕕᓂᕐᓂᒃ. ᑖᒃᑯᐊ ᓯᕗᓂᕐᒥ ᐅᖃᐅᓯᕆᔭᐅᓚᐅᔪᔪᖅ ᐊᑐᕈᓐᓇᕕᖃᓛᕐᑐᑦ 
ᕿᒥᕐᕈᒋᐊᑦᓯᐊᕈᑎᐅᓗᑎᒃ ᓄᓇᕕᒻᒥ ᓴᓃᑦ ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑎᓄᑦ. 
ᓯᑕᒪᓂᓗ ᑲᑎᒪᓂᐊᓚᐅᔪᔪᓂ ᐅᓐᓂᑑᑎᐅᓯᒪᔪᓂᒃ ᐃᓗᓕᖃᕐᓱᑎᒃ ᐊᓪᓚᓯᒪᔪᑎᒍᓪᓗ 
ᐅᖃᐅᓯᕆᔭᐅᓚᐅᔪᔪᓂᒃ. 

 

2. ᐱᓇᓱᒍᓯᖅ 
 

2.1 ᑎᓕᔭᐅᓯᒪᐅᑎ ᐱᑦᔪᑎᖏᓪᓗ 
 

2019 ᐅᑭᐊᖓᓂ, ᑲᑎᕕᒃ ᓄᓇᓕᓕᑦ ᑲᕙᒪᖓᑦ ᓄᓇᕕᒻᒥᐅᓂᒃ ᐃᓱᒪᓯᐅᕆᓚᐅᒧᒻᒪᑦ 
ᑐᓴᕐᑎᓯᒍᑎᐅᔪᓂᒃ ᐊᑐᓕᕐᑎᑕᐅᒍᑎᖏᓐᓂᒃ ᓄᓇᕕᒻᒥ ᓴᓃᑦ ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ 
ᐸᕐᓇᓯᒪᒍᑏᑦ. ᑕᒪᓐᓇ ᐊᑑᑎᔭᐅᒋᐅᓚᐅᔪᔪᖅ ᐱᕕᑦᓴᖃᕐᑎᓯᒍᑎᐅᓚᐅᔪᔪᖅ ᐃᓱᒪᒋᔭᒥᓂᒃ 
ᐅᖃᐅᓯᖃᕈᓐᓇᓂᕐᒥᒃ ᓴᓃᑦ ᐃᕐᖃᑕᕐᑕᐅᓂᖏᑦᑕ ᐊᐅᓚᑕᐅᓂᕆᓲᖓᓂᒃ ᓄᓇᑦᑎᓂ, ᐅᖄᒍᑎᖃᕐᓱᑎᓪᓗ 
ᐸᕐᓇᓯᒪᒍᑏᑦ ᐊᑐᓕᕐᑎᑕᐅᒍᑎᖏᓐᓂᒃ, ᐱᕙᓪᓕᒋᐊᕈᑎᐅᒍᓐᓇᑐᓂᒃ ᐅᖄᖄᑎᒌᑦᓱᑎᒃ, ᒪᓂᔨᑦᓱᑎᒃ 
ᐊᐅᓚᑦᔭᕆᐊᕈᑎᐅᓂᐊᕐᑐᓂᒃ, ᐅᖄᒍᑎᖃᕐᓱᑎᓪᓗ ᓯᕗᓂᕐᒥ ᓯᕗᓪᓕᐅᔭᐅᖁᒐᔭᕐᑕᒥᓂᒃ. ᐃᓄᓐᓂᒃ 
ᖃᐅᔨᓴᕐᕕᖃᕐᓂᖅ ᐱᕕᑦᓴᖃᕐᑎᓯᓂᐅᓚᐅᔪᔪᖅ ᓄᓇᖃᕐᑐᓂᒃ ᑎᒥᐅᔪᓂᓪᓗ ᐃᓱᓴᒋᔭᒥᓂᒃ 
ᐅᖃᕐᕕᖃᕈᓐᓇᓂᕐᒥᒃ, ᐊᑐᓕᕐᑕᐅᒍᑎᒋᓂᐊᕐᑕᖏᓐᓂᓗ ᐸᕐᓇᓯᒪᒍᑏᑦ ᐃᓄᓕᒫᓄᑦ ᑐᓴᕐᑎᓯᓂᐅᑦᓱᓂ. 

 

2.2 ᑐᑭᓯᑎᑦᓯᒍᑏᑦ ᑐᓴᕐᑎᓯᒍᑎᐅᓂᖏᑦ 
ᑐᓴᕐᑎᓯᒍᑏᑦ ᐊᑐᓕᕐᑎᑕᐅᓂᖓᓄᑦ ᓄᓇᕕᒻᒥ ᓴᓃᑦ ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ 
ᐸᕐᓇᓯᒪᒍᑏᑦ ᓄᐃᑕᑎᑕᐅᓚᐅᔪᔪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᖃᕆᑕᐅᔭᒃᑯᑦ ᓴᕐᕿᔮᕐᑎᓯᕕᖓᒍᑦ 
ᐃᓄᓕᒫᑦ ᖃᐅᔨᒋᐊᕐᕕᐅᓚᐅᕐᑎᓇᒋᑦ. ᓄᓇᖃᕐᑐᑦ ᐱᓇᓱᐊᕈᓯᕐᓂᒃ ᓯᑕᒪᓂᒃ ᐱᕕᖃᕐᑎᑕᐅᓚᐅᔪᔪᑦ 
ᐅᖃᐅᓯᖃᕈᒪᒍᑎᒃ ᐊᓪᓚᒍᓐᓇᕕᖃᕐᑎᑕᐅᑦᓱᑎᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ, ᐆᒃᑑᐱᕆ 15-ᒥᑦ 
ᓅᕕᒻᐱᕆ 8-ᒧᑦ, 2019-ᒥ. ᑐᓴᐅᒪᑎᑦᓯᖃᑕᓚᐅᔪᔪᒍᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ Facebook-ᑯᑦ 
ᓴᕐᕿᔮᕐᑎᓯᕕᖓᒍᑦ. ᓈᓚᐅᑎᒃᑯᓗ ᐅᖄᒍᑎᖃᑦᑕᓱᓂ ᓯᑕᒪᓂ ᓄᓇᓕᓐᓂ ᐅᐸᑦᑕᐅᓚᐅᔪᔪᓂ ᓄᓇᖃᕐᑐᑦ 
ᙯᕐᖁᔭᐅᑦᓱᑎᒃ ᑲᑎᒪᓂᕐᒧᑦ ᐊᖃᒍᐊᓂ ᑌᒡᒐᓂᑦᓭᓇᕐᓘᓃᑦ ᐅᓪᓗᒥ. 

 

2.3 ᐃᓄᐃᑦ ᖃᐅᔨᓴᕐᑕᐅᓂᖓ 
ᐃᓱᒪᒋᔭᖏᑦ ᐊᓪᓚᖑᕐᑕᐅᓚᐅᔪᔪᑦ ᐱᖓᓱᐃᓕᕿᖓᑎᓪᓗᒋᑦ: ᐃᓱᒪᒋᔭᖏᓐᓂ ᐅᖄᑎᑦᓯᓂᕐᒥ, 
ᖃᕆᑕᐅᔭᒃᑯᑦ ᐅᖄᓚᐅᑎᒃᑯᓗᓐᓃᑦ, ᖃᕆᑕᐅᔭᐅᓪᓗ ᐱᑐᑦᓯᒪᒍᑎᖓᒍᑦ ᐊᐱᕐᓲᑎᕕᓃᑦ 

ᖃᐅᔨᓴᕐᕈᑎᖃᕐᓱᑎᒃ ᓄᓇᕕᒻᒥ ᓴᓃᑦ ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑎᓂᒃ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ Facebook-ᖓᒍᑦ. 

ᖃᐅᔨᓴᕐᓃᑦ ᐊᑑᑎᓚᐅᔪᔪᑦ ᓄᓇᓕᓐᓂ ᓯᑕᒪᓂ. ᒪᕐᕉᓂ ᓄᓇᓖᓐᓂ, ᐅᖄᒍᑎᖃᓚᐅᔪᑦ ᖃᓄᐃᑦᑐᓗᑯᐃᑦ 
ᓴᓃᑦ ᐊᐅᓚᑕᐅᒍᑎᖏᓐᓂᒃ. ᑲᑎᒪᓃᑦ ᐃᒣᓕᖓᑎᓪᓗᒋᑦ ᐃᓂᓪᓚᑎᕐᑕᐅᓯᒪᓚᐅᔪᔪᑦ: ᕿᒥᕐᕈᖃᑎᒌᑦᓱᑎᒃ 
ᐅᓐᓄᑯᑦ ᑲᑎᒪᑦᓱᑎᒃ, ᑐᓴᕐᑎᑕᐅᒍᑎᖃᕐᓱᑎᒃ ᐊᑐᓕᕐᑎᑕᐅᒍᑎᑦᓴᖏᓐᓂᒃ ᓄᓇᕕᒻᒥ ᓴᓃᑦ 
ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑏᑦ ᓄᐃᑕᑎᑦᓯᒍᑎᑎᒍᑦ ᑕᑯᑦᓴᐅᑎᑦᓱᒋᑦ 
ᐱᓇᓱᐊᕐᑕᐅᔪᓂᓪᓗ ᐅᖄᒍᑎᖃᕐᓱᑎᒃ ᐱᔭᕇᕈᑎᖃᖃᑦᑕᓱᑎᒃ ᑲᑎᒪᔪᓅᕐᑐᕕᓃᑦ ᐊᑎᖏᑦ 
ᐊᒧᔭᐅᒋᐊᖃᑦᑕᑎᓪᓗᒋᑦ ᓵᓚᖃᐅᑎᑖᓚᖓᑦᓱᑎᒃ. ᐅᖁᒻᒥᓗᒐᑦᓴᖃᕐᓱᑎᓪᓗ. 

ᑰᑦᔪᐊᒥ ᑲᑎᒪᓂᖅ 

ᓇᓃᓐᓂᖓ: ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᓪᓚᕕᖓᓂ 

ᐅᓪᓗᖓ ᖃᑦᓯᖑᕐᓂᖓᓗ: ᐆᒃᑑᐱᕆ 16, 6-ᖑᕐᒥᑦ 9-ᖑᒧᑦ ᐅᓐᓄᑯᑦ  

ᐃᓚᐅᔪᕕᓃᑦ ᖃᑦᓯᐅᓂᖏᑦ: 6 

ᑕᒪᒋᓐᓂᒃ ᑐᓴᕐᑎᑕᐅᒍᑎᖃᓚᐅᔪᔪᑦ: ᐃᕐᖃᑌᕕᖃᕐᓂᖅ ᐱᑦᓴᖑᕆᐊᓪᓚᒍᓐᓇᑐᓂᒃ ᐊᒻᒪᓗ 
ᓄᐊᑦᓯᕕᐅᒐᔭᕐᑐᒥᒃ ᐸᕐᓇᑕᐅᓯᒪᔪᒥᒃ 2020-ᒥ ᐊᑑᑎᒐᔭᕐᑎᓗᒍ (ᐸᕐᓇᑕᐅᓯᒪᔪᑦ ᓄᓇᕕᒻᒥ ᓴᓃᑦ 
ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑎᓂ) 

 

 

 

 

ᑲᖏᕐᓱᒥ ᑲᑎᒪᓂᖅ 

ᓇᓃᓐᓂᖓ: ᑲᕙᒫᐱᒃᑯᑦ ᐊᓪᓚᕕᖓᑕ ᐊᑖᓂ 

ᐅᓪᓗᖓ ᖃᑦᓯᖑᕐᓂᖓᓗ: ᐆᒃᑑᐱᕆ 17, 6-ᖑᕐᒥᑦ 8-ᖑᒧᑦ ᐅᓐᓄᑯᑦ  

ᐃᓚᐅᔪᕕᓃᑦ ᖃᑦᓯᐅᓂᖏᑦ: 9 

ᑕᒪᒋᓐᓂᒃ ᐱᓇᓱᐊᕐᓃᓂᒃ: ᐊᑑᑎᓚᐅᔪᖕᖏᑐᑦ 

 

 

ᐃᓄᑦᔪᐊᒥ ᑲᑎᒪᓂᖅ 

ᓇᓃᓐᓂᖓ: ᓄᓇᓕᐅᑉ ᑲᕙᒫᐱᖓᑕ ᑲᑎᖕᖓᕕᖓᓂ 

ᐅᓪᓗᖓ ᖃᑦᓯᖑᕐᓂᖓᓗ: ᐆᒃᑑᐱᕆ 16, 6-ᖑᕐᒥᑦ 8-30-ᖑᒧᑦ ᐅᓐᓄᑯᑦ  

ᐃᓚᐅᔪᕕᓃᑦ ᖃᑦᓯᐅᓂᖏᑦ: 29 

ᑕᒪᒋᓐᓂᒃ ᑐᓴᕐᑎᑕᐅᒍᑎᖃᓚᐅᔪᔪᑦ: 2020-ᒥ ᐸᕐᓇᑕᐅᓯᒪᓚᐅᔪᔪᓂᒃ ᐃᕐᖃᑌᒍᓯᕐᓂᒃ (ᐸᕐᓇᑕᐅᓯᒪᔪᑦ 
ᓄᓇᕕᒻᒥ ᓴᓃᑦ ᐃᕐᖃᑕᑕᐅᓂᖏᑦᑕ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑎᓂ) 

ᑰᑦᔪᐊᕌᐱᒻᒥ ᑲᑎᒪᓂᖅ 

ᓇᓃᓐᓂᖓ: ᓄᓇᓕᐅᑉ ᑲᑎᑦᑕᕕᖓᓂ 

ᐅᓪᓗᖓ ᖃᑦᓯᖑᕐᓂᖓᓗ: ᐆᒃᑑᐱᕆ 24, 6-ᖑᕐᒥᑦ 7:30-ᖑᒧᑦ ᐅᓐᓄᑯᑦ  

ᐃᓚᐅᔪᕕᓃᑦ ᖃᑦᓯᐅᓂᖏᑦ: 9 

ᑕᒪᒋᓐᓂᒃ ᐱᓇᓱᐊᕐᓃᓂᒃ: ᐊᑑᑎᓚᐅᔪᖕᖏᑐᑦ 

 

 

 

3. ᓀᓪᓕᑎᕐᓯᒪᔪᑦ ᐅᖃᐅᓯᕆᔭᐅᔪᕕᓃᑦ 
 

ᐊᒥᓱᓂᒃ ᐅᖃᐅᓯᖃᖃᑦᑕᓚᐅᔪᒻᒪᑕ ᐊᑖᓂ ᐅᖃᐅᓯᕆᔭᐅᓯᒪᔪᑦ ᓱᓇᓂᒃ ᐅᖄᒍᑎᖃᕐᓯᒪᓂᖏᑦ ᒪᓕᑦᓱᒋᑦ. 
ᑖᒃᑯᐊ ᐅᖃᐅᓯᕆᔭᐅᓚᐅᔪᒧᑦ ᐱᒻᒪᕆᐅᑎᑕᐅᓂᖏᑦ ᒪᓕᑦᓱᒋᑦ ᐃᓱᒫᓗᒋᔭᐅᓂᕐᐹᑦ 
ᓯᕗᓪᓕᐸᐅᑎᑕᐅᑎᓪᓗᒋᑦ. ᓀᓪᓕᑎᕐᓯᒪᔫᑎᓪᓗᒍ ᐊᓪᓚᓯᒪᔪᑦ ᐅᖃᐅᓯᕆᔭᐅᓯᒪᔪᑦ, ᐃᓱᒪᒋᔭᐅᔪᑦ, 
ᐃᓄᓕᒫᓪᓗ ᑲᑎᒪᔭᐅᑎᓪᓗᒋᑦ ᐅᖃᐅᓯᐅᔪᕕᓃᑦ ᐊᓪᓚᑕᐅᔪᕕᓃᓪᓗ. ᖃᕆᑕᐅᔭᒃᑯᑦ ᐊᐱᕐᓲᑎᕕᓃᑦ 
ᓄᐃᑕᑎᑕᐅᔪᑦ ᐃᓚᒋᐊᕈᑎᒃ 1-ᒦᑦᓱᑎᒃ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ Facebook-ᖓᒍᑦ ᐅᖃᐅᓯᕆᔭᐅᔪᕕᓃᑦ ᐊᒥᓲᖕᖏᑑᒐᓗᐊᓄᑦ 
ᖃᐅᔨᒪᖕᖏᓂᕋᕐᑐᓄᑦ ᑐᓴᕚᓪᓗᓂᕋᕐᑐᓄᑦ ᐊᓪᓚᑕᐅᓯᒪᓚᐅᔪᔪᑦ ᐃᓚᐅᒍᓐᓇᖏᓐᓂᕋᕈᑎᒥᓂᓪᓗ 
ᐊᓪᓚᒍᑎᓕᓐᓄᑦ. ᑰᑦᔪᐊᒥ ᐃᓄᓐᓂᒃ ᑲᑎᒪᑎᑦᓯᓂᖅ ᐅᓪᓘᒃ ᒪᕐᕉᒃ ᓯᕗᓂᖓᒍᑦ ᑐᓴᕐᑎᓯᒍᑎᐅᓚᐅᔪᔪᖅ. 
ᐃᓄᖏᑦ ᐅᖃᓚᐅᔪᒧᑦ ᑕᕐᕿᓕᒫᒥ ᓯᕗᓂᖓᒍᑦ ᑐᓴᐅᒪᑎᑕᐅᖃᑦᑕᕈᒪᑦᓱᑎᒃ ᖃᐅᔨᓴᕐᑐᖃᓚᐅᕐᑎᓇᒍ. 

ᑐᓴᐅᒪᑎᑦᓯᓂᖅ, ᑲᖐᓵᕆᓂᖅ, ᐃᓕᓐᓂᐊᑎᑦᓯᓂᖅ 

- ᓄᓇᖃᕐᑐᑦ ᑫᓪᓚᑐᕐᑕᐅᒋᐊᖃᕐᑐᑦ ᓴᓂᓕᐊᒥᓂ ᑕᒪᐅᖓᑐᐃᓐᓇᖅ 
ᐃᒋᑦᓯᖃᑦᑕᕆᐊᖃᖕᖏᓂᖏᓐᓂᒃ. ᓯᑦᔭᓕᒫᖅ ᕿᓪᓕᑐᔭᔨᓂᕐᓄᑦ ᑕᑕᑦᑐᖅ, ᓱᕐᕃᔪᓂᒃ ᓄᓇᒥᒃ 
ᐃᖃᓗᓐᓂᓗ ᐃᓄᐃᑦ ᓂᕿᑦᓴᓯᐅᕐᕕᒋᓲᖏᓐᓂᒃ. 

- ᑐᓴᐅᒪᖕᖏᑐᑦ ᖃᐅᔨᒪᒐᑎᓪᓗ ᓴᓃᑦ ᐊᐅᓚᑕᐅᒍᓯᖏᓐᓂᒃ, ᐱᑦᓴᖑᕆᐊᓪᓚᒍᓐᓇᑐᓂᒃ 
ᐃᒋᑕᐅᓂᖏᓐᓄᑦ ᑎᑭᑦᓱᒍ. ᑐᓴᐅᒪᑎᑕᐅᑦᓯᐊᕆᐊᓖᑦ ᐃᓕᓐᓂᐊᑎᐅᓂᖏᓐᓂ ᐳᒃᑭᓂᕐᓴᒥ 
ᐱᒋᐊᕐᑎᓗᒍ. 

- ᓄᓇᖃᕐᑐᑦ ᖃᐅᔨᒪᖕᖏᑐᑦ ᓱᒃᑯᓇᕐᑐᓂᒃ ᐊᓂᕐᕋᒥᓂᑦ ᐱᒋᑕᒥᓂᒃ ᓇᒧᖕᙰᒋᐊᒥᒃ. ᖃᐅᔨᒪᖕᖏᑐᑦ 
ᓱᑯᑦᓯᐊᓄᑦ ᐃᒋᑕᐅᖃᑦᑕᕆᐊᖃᕐᒪᖔᑕ, ᓄᓇᓕᓐᓂᓗ ᓇᒧᖕᖓᑕᐅᒋᐊᖃᕐᒪᖔᑕ ᓱᒃᑯᓇᕐᑐᑦ ᓴᓃᑦ 
(ᐃᑯᒪᐅᑏᑦ, ᑯᓯᕐᓯᐊᓴᔭᓖᑦ ᐃᑯᒣᑦ, ᐅᕐᓱᕈᑎᕕᓃᑦ ᒥᖑᐊᕈᑎᕕᓃᓪᓗ). 

- ᓄᓇᖃᕐᑐᑦ ᖃᐅᔨᒪᔭᑐᐊᓖᑦ ᐃᒥᕋᖃᐅᑎᕕᓃᑦ ᐃᕐᖃᑕᕐᑕᐅᒍᑎᖏᓐᓂᒃ 
(ᑮᓇᐅᔭᕐᑖᕈᑎᐅᒍᓐᓇᑐᓂᒃ). 
ᐊᓯᖏᑦ ᐱᑦᓴᖑᕆᐊᓪᓚᒍᓐᓇᑐᑦ ᑐᓴᐅᒪᔭᐅᖕᖏᑐᑦ; ᑌᒣᓐᓂᖓᓄᑦ ᓴᓂᕐᓄᑦ 
ᐃᓚᒋᐅᑎᑕᐅᑐᐃᓐᓇᓲᑦ. 

- ᓴᓃᑦ ᐊᐅᓚᑕᐅᒍᑎᖏᑦ ᐱᑦᓴᖑᕆᐊᓪᓚᒍᓐᓇᑐᓪᓗ ᖃᐅᔨᒪᔭᐅᑎᑕᐅᒋᐊᖃᕐᑐᑦ ᓄᓇᖃᕐᑐᓕᒫᓄᑦ. 

 

ᐃᑯᐊᓚᑦᓯᓂᐅᑉ ᐊᓯᐊᒍᑦ ᐊᑑᑎᔭᐅᒍᓐᓇᑐᑦ 

- ᓄᓇᖃᕐᑐᑦ ᐊᒥᓱᑦ ᐃᑯᐊᓚᑦᓯᓂᐅᓲᒥᒃ ᐊᐱᕆᐅᑎᖃᓚᐅᔪᔪᑦ. ᖃᐅᔨᒍᒪᑦᓱᑎᓪᓗ ᑕᒪᓐᓇ 
ᐱᐅᓯᕆᔭᐅᓲᖅ ᑲᔪᓯᑐᐃᓐᓇᓂᐊᕐᒪᖔᑦ (ᐃᓄᑦᔪᐊᑦ), ᐊᑑᑎᓲᖑᓕᕐᒪᑦ ᐊᕐᕌᒍᓂ ᐊᒥᓱᓂ. 
ᐅᐱᕐᖓᓴᐅᑎᓪᓗᒍ ᓴᓃᑦ ᓴᐅᔭᐅᓚᐅᔪᒻᒥᔪᑦ. 

- ᓯᕗᓪᓕᐅᔭᐅᔪᑦᓴᐅᔪᖅ ᐃᑯᐊᓚᑦᓯᓂᐅᖃᑦᑕᑐᖅ ᐃᓗᓯᕐᓱᓯᐊᕐᓂᐅᒋᐊᓕᒻᒥᒃ ᓱᕐᕃᓂᖃᖃᑦᑕᒪᑦ, 
ᐊᓂᕐᑎᕆᓂᕐᒥᒃ ᓱᕐᕃᓂᖃᕐᓱᓂ. ᐊᓯᖏᑦ ᓱᕐᕃᒍᓐᓇᑐᑦ ᐃᓗᓯᕐᒥᒃ 
ᐊᑑᑎᒋᐊᖃᖕᖏᓂᕋᕐᑕᐅᓚᕆᑦᓯᒪᔪᑦ ᓱᒃᑯᓇᕐᑐᑦ ᐅᐊᕈᑎᒌᓕᑐᐊᕋᒥᒃ ᓱᒃᑯᓇᕐᑐᓴᔦᑦ ᐊᕙᑎᒧᑦ 
ᓱᒃᑯᓇᕐᑐᓚᕆᐅᒍᓐᓇᒪᑕ ᐃᓗᓯᕐᓱᓯᐊᕆᐊᖃᕐᓂᒧᓪᓗ. 

- ᓂᑦᑌᓕᕌᑦᑐᖅ ᑕᑯᑦᓴᐅᒍᓐᓇᓲᖅ ᓄᓇᓕᒻᒥ ᐃᑯᐊᓚᑦᓯᔪᖃᓕᑐᐊᕐᒪᑦ , ᐊᓄᕆᐅᑉ ᓇᑭᖕᖔᓂᖓ 
ᒪᓕᑦᓱᒍ ᓯᓚᐅᓪᓗ ᑭᐊᒃᑲᖓᓂᖓ (ᑰᑦᔪᐊᖅ). 

- ᓄᓇᖃᕐᑐᑦ ᑲᖐᒋᔭᐅᖕᖏᓗᐊᕆᔪᑦ ᑲᕙᒪᓄᑦ  (ᑯᐯᒃᑯᓂ ᑲᕙᒪᑐᖃᒃᑯᓂᓗ) ᓄᓇᕕᒻᒥᐅᑦ 
ᐊᖏᕐᑕᐅᓯᒪᔪᑑᖃᑎᐅᒻᒪᑕ ᑲᒪᒋᔭᐅᒋᐊᕋᑕᕋᑎᒃ ᐃᑯᐊᓪᓓᒍᓐᓇᓱᑎᒃ ᓴᓂᕐᓂᒃ ᑯᐯᒻᒥ. 
ᐊᓯᓕᒫᖏᓐᓂ ᓄᓇᓂ ᐊᑑᑎᔭᐅᓲᖑᒍᓐᓀᑎᓪᓗᒍ. ᓄᓇᕕᒻᒥᐅᑦ ᖃᐅᔨᔭᐅᑦᓯᐊᕆᐊᖃᕐᑐᑦ 
ᑲᕙᒪᓄᑦ ᑕᒪᓐᓇ ᐋᕐᕿᒍᑎᑦᓴᑖᕐᑕᐅᒋᐊᖃᕐᒪᑦ. 

- ᓄᓇᓖᑦ ᑲᕙᒫᐱᖏᑦ ᐱᐅᒃᑯᑎᖃᑦᓯᐊᖏᑦᑐᑦ ᓴᓂᕐᓂᒃ ᐊᐅᓚᑦᓯᒍᑎᑦᓴᒥᓂᒃ ᐃᑯᐊᓚᑦᓯᓂᐅᑉ 
ᐊᓯᐊᒍᑦ. ᓄᑖᓂᒃ ᐱᐅᒃᑯᑎᑖᕆᐊᓖᑦ ᓴᓂᕐᓂᓗ ᓄᐊᑦᓯᒍᓯᕐᑖᓗᑎᒃ, ᐱᑦᓴᖑᕆᐊᓪᓚᒍᓐᓇᑐᑦ 
ᓄᐊᓪᓗᒋᑦ ᓄᓇᒨᔭᕈᓐᓇᑐᓪᓗ. 

- ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᑐᓴᕐᑎᓯᓕᐅᒥᔮᕐᓂᓴᐅᖃᑦᑕᕆᐊᖃᑐᖅ ᓴᓃᑦ 
ᐊᐅᓚᑕᐅᒍᑎᖏᓐᓂᒃ. ᓄᓇᖃᕐᑐᑦ ᐊᑐᐃᓐᓇᐅᓯᐊᕐᑐᑦ ᓴᐳᒻᒥᓂᐊᕐᓗᑎᒃ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ ᐊᑐᕐᑕᐅᑎᒐᓱᐊᕐᑕᖏᓐᓂᒃ ᐅᐃᒪᓇᕐᑐᒥᒃ ᐃᑯᐊᓚᑦᓯᓂᐅᖃᑦᑕᑐᖅ ᓄᕐᖃᑎᑕᐅᖁᑦᓱᒍ. 

- ᕿᒥᕐᕈᔭᐅᒋᐊᑦᓯᐊᕆᐊᖃᕐᑐᖅ ᐃᑯᐊᓚᑦᓯᕕᒃ ᐃᑯᒪᓕᐅᕈᑕᐅᒍᓐᓇᑐᖅ ᖃᓄᖅ 
ᐊᑐᕐᓂᖃᑦᓯᐊᕋᔭᕐᒪᖔᑦ. ᑕᒪᓐᓇ ᐊᑑᑎᒍᓐᓇᓯᐊᑐᐊᕈᓂ ᑕᐅᕐᑎᒋᔭᐅᒍᓐᓇᒪᑦ ᐅᕐᖂᓯᓴᐅᑎᐅᑉ 
ᐅᕐᓱᐊᓗᖓᓄᑦ. 

- ᐃᑯᐊᓚᑦᓯᖃᑦᑕᓂᖅ ᓴᓂᕐᓂᒃ ᒪᓕᒐᕐᑎᒍᑦ ᐊᖏᕐᑕᐅᒍᑎᑖᕐᓯᒪᒻᒪᑦ, ᑯᐯᑉ ᑲᕙᒪᖓ ᐊᓯᖏᓐᓂ 
ᓴᓃᑦ ᐊᐅᓚᑕᐅᒍᑎᖏᓐᓂᒃ ᑮᓇᐅᔭᕐᑐᖏᑦᑑᓚᕿᒍᑎᖃᕐᑐᖅ. ᑯᐯᑉ ᑲᕙᒪᖓ 
ᐊᔪᐃᓐᓇᐅᓕᐅᒥᒋᐊᓕᒃ ᑕᒪᓐᓇ ᓄᕐᖃᑎᑕᐅᖁᓗᒍ. 

 

ᓴᓃᑦ ᐊᑑᑎᖃᕆᐊᓪᓚᒍᓐᓇᓂᖏᑦ ᐊᑐᕐᑕᐅᒋᐊᓪᓚᓗᑎᒃ 

- ᐊᒥᓱᑦ ᓄᓇᖃᕐᑐᑦ ᕿᔪᓐᓂᒃ ᓴᓇᔭᐅᒍᓐᓇᑐᓂᒃ ᐊᑐᖃᑦᑕᕈᒪᓲᑦ. ᑕᒪᒃᑯᐊ 
ᐊᑐᐃᓐᓇᐅᑎᑕᐅᖃᑦᑕᕆᐊᓖᑦ ᐊᑐᕆᐊᓪᓚᒍᑦᓴᐅᓂᐊᕐᑎᓗᒋᑦ. ᕿᔪᐃᑦ ᓴᓇᔭᐅᒍᓐᓇᑐᑦ ᓄᓇᓕᐅᑉ 
ᐃᒋᑦᓯᕕᖓᑕ ᐊᓯᐊᓅᕐᑕᐅᖃᑦᑕᖁᔭᐅᔪᑦ ᖃᓂᓐᓂᓴᒧᑦ ᓄᓇᓕᒻᒧᑦ. 

- ᑰᑦᔪᐊᒥ ᖃᐅᔨᓴᓚᐅᔪᒻᒥᒪᑕ ᕿᔪᓐᓂᒃ ᐃᒋᑦᓯᕕᒻᒨᕆᒐᑎᒃ ᐊᓯᐊᓄᖔᖅ ᓴᓂᕐᕙᓱᒋᑦ ᓄᓇᓕᒻᒥ. 
ᑭᓯᐊᓂ ᐊᓯᖏᓐᓂᒃ ᓴᓂᕐᓂᒃ ᐃᓚᖃᕐᓂᑯᖏᓐᓄᑦ ᓄᓇᓕᐅᑉ ᐃᒋᑦᓯᕕᖓᓅᕐᑕᐅᒋᐊᖃᕐᓯᒪᔪᑦ. 
ᑕᒪᓐᓇᓗ ᐊᑑᑎᒍᓐᓇᓯᐊᕐᒪᖔᑦ ᐆᑦᑐᑕᐅᒋᐊᓪᓚᓯᒪᒐᓂ. 

- ᐃᓄᑦᔪᐊᒥ, ᓴᓇᒋᐊᕐᑐᓯᒪᔪᑦ ᐊᖏᕐᑕᐅᓯᒪᔪᑦ ᓴᓇᓂᕐᓗᑯᓕᒫᑦᓯᐊᒥᓂᒃ 
ᐃᒋᑦᓯᕕᒻᒨᕆᖃᑦᑕᓂᐊᕐᓗᑎᒃ ᑕᕝᕓᓇᕐᓗ ᐃᑯᐊᓪᓚᓗᒋᑦ, ᓄᓇᓕᒻᒥᐅᑦ 
ᐃᕙᔭᕆᐊᓪᓚᕖᕈᑦᑎᓗᒋᑦ ᓯᕗᓂᖓᒍᑦ ᑌᒣᒍᓐᓇᓯᒪᒐᓗᐊᕐᓱᑎᒃ. 

- ᓄᓇᖃᕐᑐᑦ ᐃᒋᑦᓯᕕᓕᐊᖃᑦᑕᓲᑦ ᐊᑐᕆᐊᓪᓚᒍᓐᓇᑐᓂᒃ ᕿᓂᔭᕆᐊᕐᓱᑎᒃ. ᑖᒃᑯᐊ ᐃᒋᑦᓯᕖᑦ 
ᑌᔭᐅᓚᕿᑎᓪᓗᒋᑦ Canadian Tire ᓂᐅᕕᕐᓂᐅᕕᐅᑉ ᐊᑦᔨᖓᓂᒃ. ᓄᓇᖃᕐᑐᑦ ᐃᒋᑦᓯᕕᓐᓄᑦ 
ᕿᓂᕆᐊᕈᓐᓇᕕᖃᕈᒪᔪᑦ. 

- ᐅᖃᕈᑎᐅᓚᐅᔪᒻᒥᔪᖅ ᐃᓪᓘᑉ ᐱᐅᓕᓂᐊᒐᖏᓐᓂᒃ ᓴᓇᒋᐅᕐᓴᓂᕐᒥᒃ ᐃᓕᓐᓂᐊᑎᑦᓯᓂᐅᒍᒪᔪᒥᒃ. 
- ᓴᓃᑦ ᐊᕕᑦᑐᑕᐅᓯᒪᓲᖑᖕᖏᑐᑦ ᓄᓇᓕᐅᑉ ᐃᒋᑦᓯᕕᖏᓐᓂ. ᐊᕕᑦᑐᑕᐅᓯᒪᑦᓯᐊᖃᑦᑕᐸᑕ 

ᐊᑐᕐᑕᐅᒋᐊᓪᓚᒍᓐᓇᑐᑦ ᐱᑦᓴᖑᕐᑎᑕᐅᒋᐊᓪᓚᓂᕐᓴᐅᒐᔭᕐᑎᓗᒋᑦ, 
- ᓄᑖᑦ ᐃᒋᑦᓯᕕᓕᐊᖑᖃᑦᑕᓂᐊᕐᑐᑦ ᐊᕕᑦᑐᓯᒪᔪᖃᕆᐊᓖᑦ ᐊᑐᕐᑕᐅᒋᐊᓪᓚᒍᓐᓇᑐᑦ 

ᐊᑐᕐᑕᐅᓂᕐᓴᐅᖃᑦᑕᕋᔭᕐᒪᑕ. 

 

ᓄᓇᓕᓐᓂ ᓴᓂᖃᐅᑏᑦ ᐱᐅᓯᓕᐅᒥᑎᑕᐅᒋᐊᕐᓗᑎᒃ 

- ᐊᒥᓱᑦ ᑲᑎᒪᔪᓃᑦᑐᑦ ᐅᖃᖃᑦᑕᓚᐅᔪᔪᑦ ᐃᒋᑦᓯᕕᓐᓂ ᑰᑦᑐᖅ ᓱᒃᑯᓇᕐᑐᑕᖃᕆᐊᖓᓂᒃ, 
ᓂᕐᔪᑎᓂᒃ ᑰᓐᓃᓲᓂᒃ ᐊᓯᐅᓯᒪᓕᕐᓂᕃᑦᓱᑎᒃ ᑕᒪᓐᓇᓗ ᐃᓱᒫᓗᓐᓇᓂᕋᕐᓱᒍ. 

- ᐃᒋᑦᓯᕖᑦ ᐃᓚᖏᑦ ᓄᓇᓕᒻᒧᑦ ᖃᓂᓗᐊᕐᑐᑦ ᓱᕐᕃᓂᖃᕐᓱᑎᓪᓗ ᐃᓅᓯᕆᔭᐅᔪᓂᒃ. 
- ᐊᓄᕆ ᑎᑦᑕᐅᕋᕐᑎᓯᓲᖅ ᓴᓂᓐᓂᒃ ᐃᒋᑦᓯᕕᒻᒥᑦ, ᓇᒧᓕᒫᑦᓯᐊᖅ ᐃᕐᐸᓱᑎᒃ. ᓄᓇᓖᑦ 

ᑲᕙᒫᐱᖏᑦ ᓭᒍᖃᑦᓯᐊᑎᑦᓯᓂᕐᓴᐅᒋᐊᓖᑦ ᓴᓃᑦ ᓇᒧᑐᐃᓐᓇᖅ ᐃᕐᐸᕇᒃᑯᑎᑦᓴᖏᓐᓂᒃ. 
- ᐃᒋᑦᓯᕕᒻᒥ ᐊᑕᔪᒥᒃ ᐱᓇᓱᑦᑎᖃᕆᐊᓕᒃ ᓴᓃᑦ ᐊᕕᑦᑐᑕᐅᑦᓯᐊᖁᓪᓗᒋᑦ ᐅᐸᑦᑕᑕᐅᓂᖓᓂᓪᓗ 

ᑲᒪᔨᐅᓗᓂ ᐱᓇᓱᐊᕋᔭᕐᑐᒥᒃ. 
- ᐊᑦᔨᒌᖕᖕᑐᓂᑦ ᐊᒥᑐᓂᒃ ᐊᕙᑎᒥᒃ ᐃᓱᒫᓗᒍᑎᖃᓚᐅᔪᔪᑦ ᓴᓂᕐᓄᑦ ᓱᒃᑯᑕᐅᕙᓪᓕᐊᓂᖓᓂᒃ: 

ᐃᒋᑦᓯᕖᑦ ᑯᕕᕋᕐᕖᓗ. 
- ᐃᒋᑦᓯᕖᑦ ᓂᕐᔪᑎᓂᒃ ᓱᕐᕃᓗᐊᕋᔭᖕᖏᑐᓂᒃ ᐃᓂᖃᕆᐊᓖᑦ ᐃᒪᕐᓂᓗ. 
- ᓴᓂᑦᑕᑕᐅᓂᖅ ᐊᑭᑐᔫᒻᒪᑦ (ᑰᑦᔪᐊᒥ), ᓇᒻᒥᓂᖃᕐᑐᑦ ᓴᓇᔩᑦ ᐊᖏᔫᖕᖏᑐᓂᒃ ᓴᓂᕐᒥᓂᒃ 

ᓄᓇᒥᓃᑎᑦᓯᖔᓲᑦ ᐊᑭᑭᓐᓂᓴᐅᒻᒪᑦ ᐊᑭᓖᖕᖏᖔᕐᓱᑎᒃ ᐃᒋᑦᓯᕕᓐᓂᒃ. 
- ᓄᓇᒃᑰᔫᕕᓂᖃᐅᑎᑖᕆᐊᓕᒃ ᓄᓇᓕᐅᑉ ᓯᓚᑖᓂ ᐃᒋᑦᓯᕕᐅᑉ ᓯᓚᑖᓂ (ᐃᓚᑦᓴᖃᐅᑎᒥᒃ). 

ᓄᓇᖃᕐᑐᑦ ᓄᓇᒃᑰᔫᕕᓂᕐᒥᓂᒃ ᐃᒋᑦᓯᕕᖃᕐᓂᐊᒪᑕ, ᐃᒋᑦᓯᕕᒻᒨᕆᒍᑎᒃ ᐊᑭᓕᕐᑕᐅᖃᑦᑕᓗᑎᒃ. 

ᐊᑐᕐᑕᐅᒋᐊᓪᓚᒍᓐᓇᑐᑦ ᓄᐊᑕᐅᓂᖏᑦ ᐅᓄᕐᓯᒋᐊᕐᓗᒋᑦ 

- ᐊᒥᓱᑦ ᓄᓇᖃᕐᑐᑦ ᕿᓪᓕᑐᔭᓂᒃ ᐊᓂᕐᕋᒥᓂ ᐱᐅᓕᐊᓲᑦ ᐃᒋᑦᓯᑐᐊᕈᑎᒃ 
ᑎᑦᑕᐅᕋᑐᐃᓐᓇᓂᐊᖕᖒᓯᑦᓱᑎ ᐃᒫᓄᑦ ᐃᖃᓗᓐᓂᒃ ᐃᒪᕐᒥᐅᑕᓂᒃ ᓱᕐᕃᓗᑎᒃ. 

- ᐅᐸᑦᑕᐅᒍᓐᓇᓯᐊᕐᓂᓴᐅᒐᔭᕐᑐᓂᒃ ᐃᓂᓪᓓᓯᒪᒋᐊᖃᕐᑐᑦ ᐃᒋᑦᓯᕕᐅᒍᓐᓇᑐᓂᒃ ᐅᐊᕈᑎᑦᓴᔭᓂᒃ 
ᓱᒃᑯᓇᕐᑐᓂᓪᓗ. ᐊᒥᓱᑦ ᓄᓇᖃᕐᑐᑦ ᐃᖏᕐᕋᐅᑎᖃᖕᖏᑐᑦ ᐃᒋᑦᓯᕕᓕᐊᕈᓐᓇᕋᔭᖕᖏᑐᑦ 
(ᐃᒋᑦᓯᕖᑦ ᓱᒃᑯᓇᕐᑐᓕᓐᓂᒃ ᑰᑦᔪᐊᒥ). ᐁᑦᓯᕋᕐᑐᖃᖃᑦᑕᕈᓐᓇᒥᔪᖅ ᓱᒃᑯᓇᕐᑐᓂᒃ ᐊᖏᓂᕐᓴᓂᓪᓗ 
ᓴᓂᕐᓂᒃ. 

- ᓄᓇᖃᕐᑐᑦ ᐊᓯᖏᓐᓂᒃ ᓴᓂᓐᓂᒃ ᓄᐊᑦᓯᒍᓐᓇᕈᒪᔪᑦ, ᐱᑦᓴᖑᕆᐊᓪᓚᒍᓐᓇᑐᓂᒃ (ᓯᑯᑦᓴᔦᑦ, 
ᕿᓪᓕᑐᔦᑦ, ᑭᑭᐊᑦ, ᐳᓪᓚᐅᔦᑦ). ᐆᑦᑐᕋᐅᑎᐅᒐᔭᕐᑐᒥᒃ ᑕᒪᒃᑯᓂᖓ ᑐᑦᓯᕋᐅᑎᐅᔪᖃᕐᓯᒪᔪᖅ. 
ᑕᒪᓐᓇ ᐃᑭᓕᐅᒥᑎᑦᓯᒐᔭᕐᑐᖅ ᓴᓂᕐᓂᒃ. 

- ᑭᑭᐊᓐᓂ ᐊᑐᕐᑐᓴᓕᐅᕆᐊᓪᓚᓂᖅ ᓯᕗᓪᓕᐅᔭᐅᒋᐊᓕᒃ ᐃᒋᑦᓯᕕᓐᓂ ᐊᒥᓱᐊᓗᓐᓂᒃ ᑭᑭᐊᓐᓂᒃ 
ᐃᒋᑕᐅᓯᒪᔪᖃᕐᒪᑦ. 

- ᐅᒥᐊᕐᔪᐊᖁᑎᖃᕐᑐᑦ ᐊᑮᑦᑑᑎᓪᓗᒍ ᖃᓪᓗᓈᑦ ᓄᓇᖓᓐᓄᑦ ᓇᑦᓴᓯᖃᑦᑕᖁᓇᕐᑐᑦ 
ᐊᑭᓕᕐᑕᐅᓗᑎᓪᓘᓃᑦ ᑲᕙᒪᒃᑯᓄᑦ. 

- ᑯᐯᑉ ᑲᕙᒪᖓ ᑖᒃᓰᕈᑎᑖᕐᑎᓯᖃᑦᑕᑐᑦᓴᐅᔪᖅ ᑎᒥᐅᔪᓂᒃ ᕿᓪᓕᑐᔭᓂᒃ 
ᐱᑦᓴᖑᕆᐊᓪᓚᒍᓐᓇᑐᓕᐅᓲᓂᒃ. 

- ᑲᑎᖕᖓᔪᓃᑦᑐᑦ (ᑲᖏᕐᓱᒥ) ᖃᐅᔨᒍᒪᓚᐅᔪᔪᑦ ᐃᓄᑦᔪᐊᒥ ᐱᓇᓱᐊᕐᑕᐅᖃᑦᑕᑐᓂᒃ ᓴᓂᓐᓂᒃ 
ᓄᓇᓕᐊᖑᔪᓂᒃ. ᑕᒪᑐᒪ ᐱᓇᓱᐊᕐᑕᐅᔫᑉ ᐊᑦᔨᖓᓂᒃ ᓄᓇᓕᒻᒥᓂ ᐊᑑᑎᒐᔭᖁᔨᔪᑦ. 

- ᓂᐅᕕᕐᕖᑦ ᓄᐊᑕᓐᑯᑦ ᐃᒥᕋᖃᐅᑎᕕᓂᕐᓂᒃ ᓄᐊᑦᓯᓲᖑᖕᖏᑐᑦ. ᑯᐊᐸᒃᑯᓗ ᓯᖁᑦᑎᔨᐊᖃᑐᐊᕋᒥᒃ 
ᐃᒥᕋᖃᐅᑎᕕᓃᔭᕐᔨᒥᓂᒃ ᐅᐸᑦᑕᐅᒍᓐᓇᕈᓐᓀᓲᖑᑦᓱᑎᒃ. 

 

ᓄᓇᓕᐅᑉ ᑲᕙᒪᖏᑦᑕ ᐱᖁᔮᐱᖏᑦ 

- ᐃᓚᖏᓐᓂ ᓄᓇᓕᓐᓂ, ᐱᖁᔮᐱᖃᕐᑐᑦ ᕿᓪᓕᑐᔭᓂᒃ ᐊᑐᕈᓐᓇᖏᑦᑐᑦ ᑭᓯᐊᓂ ᐱᖁᔮᐲᑦ 
ᓂᐅᕕᕐᓂᐊᕕᓐᓄᑦ ᒪᓕᑦᑕᐅᖏᓐᓇᓲᖑᖕᖏᒥᔪᑦ. 

- ᓄᓇᓖᑦ ᑲᕙᒫᐱᖏᑦ ᐃᑲᔪᕐᑕᐅᖃᑦᑕᕆᐊᓖᑦ ᐊᑐᓕᕐᑎᑕᐅᑎᑦᓯᒐᓱᐊᕐᓂᒥᓂ ᐱᖁᔮᐱᒻᒥᓂᒃ ᓴᓃᑦ 
ᐊᐅᓚᑕᐅᓂᖏᓐᓄᑦ (ᕿᓪᓕᑐᔦᑦ, ᓄᓇᒃᑰᔫᕕᓃᑦ, ᐃᒋᑦᓯᕖᑦ ᐊᑭᖏᑦ, ᐊᓯᖏᓪᓗ). 
ᐱᓇᓱᑦᑏᓂᐊᕐᑐᑦ ᐱᒍᓐᓇᐅᑎᖃᕐᑐᖃᕋᓂᓗ ᖃᐅᔨᒪᑦᓯᐊᑐᓂᒃ. ᐱᓇᓱᑦᑎᑖᕐᖃᔦᒪᓲᑦ 
ᐱᖁᔮᐱᓕᕆᔨᐅᓂᐊᕐᑐᒥᒃ ᑖᑦᓱᒥᖓ ᐱᓇᓱᒐᓖᑦ ᐱᑦᓯᐊᑕᐅᖃᑦᑕᓲᖑᖕᖏᒪᑕ. 

- ᓄᓇᖃᕐᑐᑦ ᑐᑭᓯᒪᓲᑦ ᐱᖁᔮᐱᖃᕆᐊᖓᓂᒃ, ᑭᓯᐊᓂ ᐃᓄᑦᑕᖃᕐᒥᔪᖅ ᐃᓛᓃᕐᓱᑎᒃ 
ᓈᓚᓲᖑᖕᖏᑐᓂᒃ ᐱᖁᔭᓄᑦ ᐊᐅᓚᑕᐅᖕᖏᓂᕋᕐᑐᓂᒃ. ᐱᖁᔮᐲᑦ ᑐᓴᐅᒪᔭᐅᑎᑕᐅᒍᑎᖏᑦ 
ᐊᑑᑎᑦᓯᐊᓲᖑᖕᖏᑐᑦ. ᐆᑦᑐᕋᐅᑎᒋᓗᒍ, ᓄᓇᖃᕐᑐᑦ ᐃᖏᕐᕋᐅᑎᕕᓂᕐᒥᓂᒃ 
ᓴᓂᒥᐅᑕᖃᑐᐃᓐᓇᓲᑦ, ᓯᑭᑑᕕᓂᕐᓂᒃ, ᖄᓐᑕᕕᓂᕐᒥᓂᒃ ᑌᒣᒋᐊᖃᖕᖏᑲᓗᐊᕐᑎᓗᒍ. 

 

ᐃᑭᓪᓕᑎᕆᓂᖅ ᐊᓂᕐᕋᒥ ᐱᒋᐊᕐᑐᖅ 

- ᕿᓪᓕᑐᔦᑦ ᐃᓪᓓᒍᑎᑦᓴᔦᓪᓗ ᐊᒥᓱᖕᖏᐸᓪᓕᐊᑐᐃᓐᓇᑐᑦ ᖃᓚᒍᐊᕐᑐᓂᒃ ᓂᕆᒍᑏᑦ 
ᓂᕆᕕᓐᓂᓗ, Tim Hortons ᐊᒻᒪᓗ KFC (ᐃᒥᕈᑏᑦ ᐃᒋᓲᑦ, ᐴᕆᔭᐅᓲᑦ ᓂᕿᓄᑦ, 
ᐊᓯᖏᓪᓗ). ᐊᒥᓱᖕᖑᐸᓪᓕᐊᑐᐃᓐᓇᑐᑦ ᕿᓪᓕᑐᔦᑦ ᑰᓐᓅᔭᑦᑕᑐᑦ ᐱᓇᓱᐊᖃᑎᒌᒋᐊᖃᕐᑐᑦ 
ᐃᑭᓪᓕᑎᕆᒐᓱᐊᕐᓗᑎᒃ ᕿᓪᓕᑐᔭᓂᒃ ᑎᒥᐅᔪᓪᓗ ᓂᐅᕕᕐᕕᐅᕙᑦᑐᓗ ᐱᓇᓱᐊᖃᑎᐅᒋᐊᓖᑦ 
ᑕᒪᑐᒥᖓ. 

ᓄᓇᓕᓐᓂ ᓴᓃᑦ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑏᑦ 

- ᐃᓄᐃᑦ ᖃᐅᔨᓴᕐᑕᐅᒋᐊᓪᓚᕆᐊᓖᑦ ᐊᓂᕐᕋᓯᒪᔪᑦ ᑕᒪᓐᓇ ᑖᒃᑯᓂᖓ ᓱᕐᕃᓂᖃᓪᓚᕆᒻᒪᑦ. 
- ᓄᓇᕕᒻᒥ ᓴᓃᑦ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑏᑦ ᓄᓇᓕᓕᒫᓂ ᐊᓂᒍᕐᑎᑕᐅᔪᑦᓴᐅᔪᑦ 

ᐊᑐᕐᑕᐅᓂᐊᕐᑎᓗᒋᑦ (ᓄᓇᓕᓐᓂ ᓴᓃᑦ ᐊᐅᓚᑕᐅᒍᑎᖏᓐᓄᑦ ᐸᕐᓇᓯᒪᒍᑏᑦ). 
- ᓄᓇᓕᓐᓂ ᓯᕗᓕᕐᑏᑦ ᐊᓯᑦᔩᒍᓐᓇᓯᐊᕐᑐᑦ ᐊᑐᓕᕐᑎᑕᐅᑎᑦᓯᓗᑎᓪᓗ ᓴᓃᑦ ᐊᐅᓚᑕᐅᒍᑎᖏᓐᓂᒃ 

ᓄᓇᓕᒻᒥᓂ. ᑕᒪᑐᒥᖓ ᓯᕗᓕᕐᓂᐊᑐᑦ ᐅᓇᑕᒡᒑᑕᐅᓯᒪᒋᐊᖃᕐᑐᑦ ᓴᐳᒻᒥᔭᐅᑦᓯᐊᓗᑎᓪᓗ. 

 

ᓴᓃᑦ ᓄᓇᓕᐅᑉ ᓯᓚᑖᓂ 

- ᐊᐱᕆᔪᖃᓚᐅᔪᔪᖅ ᐅᔭᕋᓐᓂᐊᕖᑦ ᒪᙯᕝᕕᖁᑎᖃᕐᑐᓗ ᓴᓗᒻᒪᓴᕐᑕᐅᓛᕐᒥᒪᖔᑕ. 
- ᑭᑭᐊᒻᒪᕇᑦ ᐊᒥᓲᒻᒪᑕ ᓄᓇᑦᑎᓂ, ᐃᓚᐅᑎᓪᓗᒋᑦ ᐅᒥᐊᕕᓃᑦ ᐅᓇᑕᕐᑏᓗ ᕿᒪᑯᖏᑦ ᑭᑭᐊᑦ. 

ᓄᓇᖃᕐᑐᑦ ᖃᐅᔨᒍᒪᔪᑦ ᑖᒃᑯᐊ ᓴᓗᒻᒪᓴᕐᑕᐅᓛᕐᒪᖔᑕ. 

4. ᐃᓱᓕᒍᑎᖏᑦ 
 

ᐃᓘᓐᓈᒍᑦ, 53 ᑲᑎᒪᔪᓅᓚᐅᔪᑦ. ᐊᑕᐅᓯᕐᓗ ᖃᕆᑕᐅᔭᒃᑯᑦ ᐊᓪᓚᓚᐅᔪᑦᓱᓂ ᓯᑕᒪᐅᔪᖕᖏᒐᕐᑐᓗ 
ᖃᕆᑕᐅᔭᐅᑉ ᓴᕐᕿᔮᕐᑎᓯᕕᖓᒍᑦ ᐊᐱᕆᐅᑎᓂᒃ ᑭᐅᓚᐅᔪᑦᓱᑎᒃ. ᑕᑯᑦᓱᒋᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑕ Facebook-ᖓᒍᑦ ᐊᒥᓱᑦ ᑲᑎᒪᔪᓃᒐᔭᕐᑐᕕᓂᐅᓂᕋᓚᐅᔪᔪᑦ ᖃᐅᔨᒪᑦᓴᐅᑎᒋᓐᓂᕈᑎᒃ 
ᓯᕗᓂᖓᒍᑦ. ᑲᑎᖕᖓᔪᓃᑦᑐᑦ ᑐᓴᕐᓱᒋᑦ ᑕᒪᓐᓇ ᑲᖐᒋᔭᐅᒋᐊᖓ ᖃᐅᔨᒪᓇᕐᑐᖅ 
ᐱᕙᓪᓕᕆᐊᕐᑎᓯᒍᒪᓂᖏᓪᓗ ᓴᓃᑦ ᐊᐅᓚᑕᐅᒍᓯᒋᓱᖏᓐᓂᒃ ᓄᓇᕕᒻᒥ. ᓄᓇᖃᕐᑐᑦ ᐊᕙᑎᒥᓂᒃ 
ᐃᓱᒫᓗᒍᑎᖃᕐᒪᑕ ᐊᑑᑎᔭᐅᖃᑦᑕᑐᓂᓪᓗ ᐋᕐᕿᒋᐊᖁᔨᑦᓱᑎᒃ ᐊᕙᑎᒥᒃ ᓱᕐᕃᖏᓐᓂᓴᐅᒐᔭᕐᑐᓂᒃ 
ᐊᑑᑎᒋᐊᖔᕐᓗᑎᒃ. 

ᓄᓇᓕᓕᒫᑎᒍᑦ ᐸᕐᓇᓯᒪᒍᑎᓕᐅᕐᓂᖅ ᐃᓱᐊᕐᑑᖏᓐᓂᓴᖅ ᓄᓇᖃᕐᑐᓄᑦ, ᓄᓇᕕᒃ ᐊᖏᔪᐊᓘᒻᒪᑦ 
ᐊᑐᓂᓪᓗ ᓄᓇᓖᑦ ᐊᑦᔨᒌᖑᒐᑎᒃ. ᓄᓇᓕᓕᒫᑎᒍᑦ ᐸᕐᓇᓯᒪᒍᑎᓕᐊᖑᔪᑦ ᐋᕐᕿᒋᐊᕐᑕᐅᒍᓐᓇᑐᑦ 
ᓄᓇᓕᐅᑉ ᑭᖕᖑᒪᒋᔭᖏᓐᓂᒃ ᐃᑲᔪᕐᓯᐅᒍᑎᐅᓂᐊᕐᓗᑎᓪᓗ ᓄᓇᓖᑦ ᑲᕙᒫᐱᖏᓐᓂᒃ, ᐱᓗᐊᕐᑐᒥᒃ 
ᐃᒋᑦᓯᕕᖏᑦ ᐋᕐᕿᒋᐊᑦᓯᐊᑕᐅᓗᑎᒃ, ᐱᖁᔮᐲᑦ ᐊᑐᓕᕐᑎᑕᐅᓗᑎᒃ ᐃᓄᐃᓪᓗ ᑐᓴᐅᒪᑎᑕᐅᑦᓯᐊᓗᑎᒃ 
ᑲᖐᓵᕐᑕᐅᓯᐊᕐᓗᑎᒃ. 

ᑕᒪᓐᓇ ᐃᓄᓐᓂᒃ ᖃᐅᔨᓴᕐᓂᐅᓚᐅᔪᔪᖅ ᐅᓇᑕᒡᒑᕈᑎᐅᒍᓐᓇᓯᓯᒪᔪᖅ ᓯᕗᓪᓕᐅᔭᐅᒋᐊᓕᓐᓂᒃ ᓴᓃᑦ 
ᐊᐅᓚᑕᐅᓂᖏᓐᓂ. ᑖᒃᑯᐊ ᑭᐅᔭᐅᒍᑎᐅᓚᐅᔪᒧᑦ ᐃᓱᒪᓯᐊᕈᑎᐅᓚᐅᔪᔪᑦ ᐃᓱᒪᒋᖃᓯᐅᑎᔭᐅᑦᓯᐊᓛᕐᑐᑦ 
ᓄᓇᕕᒻᒥ ᓴᓃᑦ ᐊᐅᓚᑕᐅᓂᖏᓐᓄᑦ ᐸᕐᓇᓯᒪᒍᑎᓕᐅᕐᑐᓄᑦ. 

ᐃᓚᒋᐊᕈᑎᒃ 1 - ᖃᕆᑕᐅᔭᑎᒍᑦ ᐊᐱᕐᓲᑎᕕᓃᑦ 

(questions available in english only) 

7- Do you have any comments on the Implementation Report of the Residual Material Management Plan   

Une réponse 

The containers for recycling are a mess. I work at the co-op and no one from KRG helps us. We can't deal with it 

alone. 

